
Ղեկավարվելով Հայաստանի Հանրապետության հողային օրենսգրքի 64-րդ 

հոդվածի 1-ին մասի 1-ին կետի և «Նորմատիվ իրավական ակտերի մասին» 

Հայաստանի Հանրապետության օրենքի 37-րդ հոդվածի 1-ին մասի պահանջներով՝ 

Հայաստանի Հանրապետության կառավարությունը    ո ր ո շ ու մ    է. 
1. Հայաստանի Հանրապետության բնակավայրերը դասակարգել ըստ բար-

ձունքային նիշերի: 

2. Լեռնային բնակավայրերի շարքը դասել այն բնակավայրերը, որոնք 

գտնվում են ծովի մակերևույթից 1700-2000 մետր բարձրության վրա: 

3. Բարձրլեռնային բնակավայրերի շարքը դասել այն բնակավայրերը, որոնք 

գտնվում են ծովի մակերևույթից 2000 մետր և ավելի բարձրության վրա: 

4. Հաստատել` 

1) Հայաստանի Հանրապետության լեռնային բնակավայրերի ցանկը՝ համաձայն 

N 1 հավելվածի. 

2) Հայաստանի Հանրապետության բարձրլեռնային բնակավայրերի ցանկը՝ 

համաձայն N 2 հավելվածի: 

5. Ուժը կորցրած ճանաչել Հայաստանի Հանրապետության կառավարության 

1998 թվականի նոյեմբերի 27-ի «Հայաստանի Հանրապետության լեռնային և 

բարձրլեռնային բնակավայրերի ցանկը հաստատելու մասին» N 756 որոշումը: 

6. Սույն որոշումն ուժի մեջ մտնում պաշտոնական հրապարակմանը հաջորդող 

օրվանից: 

